Tungkol sa mga klase at pagtuturo ng wikang Hapon
1.Mga klase sa wikang Hapon
Itinatag ng Hachioji Board of Education ang mga klase sa wikang Hapon sa Yui Daiichi Elementary School at Uchikoshi Junior High School. 
Itinuturo sa klaseng ito ang wikang Hapon sa mga batang dayuhan at mga returnees (kabataang bumalik sa Japan mula sa ibang bansa) na walang sapat na galing o kaalaman sa wikang Hapon.　

Ang sumusunod ay ang mga kondisyon sa pag-aaral sa klase.
1. Yui Daiichi Elementary School　Mga batang dayuhan / batang returnees na nag-aaral sa Hachioji City Elementary School
　Uchikoshi Junior High School　Mga batang dayuhan / batang returnees na nag-aaral sa Hachioji City Junior High School
2. Maaaring pumasok sa klase para sa wikang Hapon mula sa paaralang pinapasukan, at nasisiguro ang kaligtasan sa pagpunta sa klase.
　 
　Libre ang pagpunta sa klase. Sinusuportahan ang buong halaga ng gastos sa paggamit ng pampublikong transportasyon tulad ng bus, tren at iba pa.  Bilang patakaran, ang klase ay isinasagawa nang dalawang beses sa isang linggo, 2 oras bawat beses, para sa kabuuan ng 4 oras na pag-aaral. Bilang patakaran, ang tagal ng panahon sa pag-aaral sa klase ay 2 taon. Ang pagkain ng school lunch at iba pa ay gagawin sa paaralang pinapasukan.
　Kumunsulta sa homeroom teacher o punong-guro ng paaralang pinapasukan kung nais pumasok sa klase para sa wikang Hapon. Ang paaralan ang gagawa ng aplikasyon para sa pagpasok sa klase.
2.Japanese Instructor Dispatch
Sa loob ng mga kabataan / mag-aaral na pumapasok sa elementary school at junior high school sa siyudad ng Hachioji, ang mga batang dayuhan at mga returnees (kabataang bumalik sa Japan mula sa ibang bansa) na walang sapat na galing o kaalaman sa wikang Hapon ay binibigyan ng suporta sa pamamagitan ng pagbisita ng isang tagapagturo sa wikang Hapon sa paaralang pinapasukan upang ituro ang pundasyon sa pag-aaral ng wikang Hapon.
Kumunsulta sa homeroom teacher o punong-guro ng paaralang pinapasukan kung nais pumasok sa klase para sa wikang Hapon. Ang paaralan ang gagawa ng aplikasyon para sa pagpasok sa klase.
3.Pagpapadala ng tagapagsuporta sa batang mag-aaral na may dayuhang nasyonalidad, at iba pa sa panahon ng pagpasok sa paaralan  
Isinasagawa sa paaralang pinapasukan ng bata ang "pagpapadala ng tagapagsuporta sa batang mag-aaral na may dayuhang nasyonalidad, at iba pa sa panahon ng pagpasok sa paaralan", na magbibigay ng pangunang gabay hanggang sa takdang panahon upang mabawasan ang mga pag-aalala kaugnay sa pagpasok at masanay agad sa pamumuhay sa paaralan, sa kaso ng mga batang kararating lamang sa Japan at walang kaalaman sa wika, pamumuhay at iba pang bagay kaugnay sa bansa. Para sa karagdagang detalye, sumangguni sa tanggapan ng Education Support Division ng Board of Education.

